
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

প্রতিনিধি








গুরু চলেছেন গেয়ে,   সম্মুখে চলেছে ধেয়ে

  কত পান্থ, কত অশ্বরথ। —

“হে ভবেশ, হে শঙ্কর,   সবারে দিয়েছ ঘর,

  আমারে দিয়েছ শুধু পথ।

অন্নপূর্ণা মা আমার   লয়েছে বিশ্বের ভার,

  সুখে আছে সর্ব্ব চরাচর,

মোরে তুমি হে ভিখারী   মা’র কাছ হ’তে কাড়ি

 করেছ আপন অনুচর।”





সমাপন করি গান   সারিয়া মধ্যাহ্নস্নান

  দুর্গদ্বারে আসিলা যখন—

বালাজি নমিয়া তাঁরে   দাঁড়াইল একধারে

  পদমূলে রাখিয়া লিখন।

গুরু কৌতুহলভরে   তুলিয়া লইলা করে,

  পড়িয়া দেখিলা পত্রখানি

বন্দি তাঁর পাদপদ্ম   শিবাজি সঁপিছে অদ্য

  তাঁরে নিজ রাজ্য-রাজধানী।





পর দিনে রামদাস   গেলেন রাজার পাশ,

  কহিলেন, “পুত্র কহ শুনি

রাজ্য যদি মোরে দেবে   কি কাজে লাগিবে এবে

  কোন্ গুণ আছে তব, গুণী?”





৩১৯

